
EUZKO-DEYA 

A S T O A E T A A Z E R I A 

Azeri zar bat zegoan bein 

Bide-ondoan geldituta, 

Noski, eta inguru ayetan 

Zertxobait eiza nabaitura. 

Alabearrean, bidetik 

Asto bat gustiz zamatuta 

Burua makur, neke-pian 

Zijoan geldika-geldika. 

Azeri zarra, ura ikustian, 

Asi zan ixeka ta parrez, 

Asto ain otzan apalari 

Mintzatzen txoro ta destañez. 

—Ene astoko: aundiya dek 

i beti ero, beti asto. 

¿Zertan orrenbeste lan egin 

Beti joputzar izateko? 

—Nik—erantzun zuan astoak-

Lan egiten diat, bai, seudo; 

Onek ematen zidak zer jan 

Baita etxea bastertzeko. 

Eta i, azeri zar, gaiztoa, 

Bizi aiz, ba, ni baño obeto? 

(IPUYA) 

Etzun, bañan, azeri zarrak 

Jarraitzeko astirik izan; 

Gizon bat andik nabaiturikan 

Sastrakan eskutatu zan. 

Baña gizona aldendutzian 

Gaiztoa berriz zan azaldu; 

Orduan astoak guztiz ben 

Zion baita ere galdetu: 

— Aizak: ¿zer dala-ta gorde aiz 

Gizona somatu-orduko? 

—¡Ai astoa! Eskutatu naiz 

Ba, orren bildur naizelako. 

—¡Arritzen nauk! ¡Nik gizonari 

Ez diot bildurrik egundo! 

—I aizenez zindo-zindoa 

Beti bizitzen aiz onustez; 

Ni, bañan, oker ta gaiztoa, 

Bizi naiz ernai txit bildurrez 

—¡Ai ene azeria: ik diok 

Gustiz azke bizi aizela; 

Bañan dakust, iñoren menpe, 

I baño azkego naizela. 

Azke beintzat, ene astoa 

Neure naya beti egiten; 

Nai detan tokiyetan bizi, 

Ta arrapatzen detana jaten. 

Lan-dagit, zindo-zindoa naiz 

Ta bizi naiz lasai, gentzakin; 

Gaizto, txarbera, eurekoya, 

Lotua ago ainbat keskakin. 

Zindotasun eta lanian 

Etzeok, ez, joputasunik; 

Alperkeri ta txarbideak 

Azkea jopu-egiten dik. TENE. 


